A Resa huzando Salmonan (Santiago 5:13).

Kada Salmo ta un orashon na Dios ku mester wordu huza segun e nesesidatnan di e momentu: pa lamentd; pa dun
danki; pa pidi pa pordon; pa buska direkshon divino; pa korda historia; pa alaba; pa mustra rabia...
Kon nos por huza e Salmonan manera orashon?

— Lesa e salmo i hasi orashon.

— Opserva e manera ku e salmista ta dirigi palabra na Dios.

— Diskubri e rasonnan pa su orashon.

— Kompard bo situashon ku e salmista su eksperen-sia.

— Pensa tokante di kon e salmo por yudabo ekspresa bo sintimentunan na Dios.

— Sitin algu den e salmo ku ta retabo, refleha riba dje.

— Relasho-na e salmo na Hesus i Su obra di salba-shon.

— Pidi Dios pa pone Su Palabra den bo kurason i mente.

B Resa den tempunan difisil (Salmo 44).

Bo ta sinti ku Dios ta trata bo inhustamente dor di permiti bo pa eksperensia situashonnan difisil ku bo no ta merese?
Por ta si, of por ta no. Pero, si ta asina, lo bo ekspresa esaki den un orashon, sea publiko of priva?

E salmista no a vasila pa hasi asina. E pueblo di Israel tabata wordu di plunder, deporta i mata. Y nan no a hasi nada pa
meresé esakil Nan no a bira for di Dios ni peka kontra di djE (Salmo. 44:9-19).

Nos mester sinti liber pa ekspresa nos sintimentunan i emoshonnan na Dios den orashon. Laga nos presenta realidat
segun nos ta bib’é. Laga nos rekonosé ku E lo por saka nos for di e situashonnan di mas komplika (Salmo 44:1-8), asta
si nos no ta komprendé pakiko E no ta hasi esaki aworaki.

Riba tur kos, no laga nos duda ku, asta meimei di problemanan i difikultatnan, Dios ta amoroso i miserikordioso (Salmo
44:26).

C Resa den tempunan di desesperashon (Salmo 22).

Imagina Hesus hasiendo orashon ku e palabranan di Salmo 22:1, mientras Su kurpa ta kologa riba e krus (Salmo 22:14);
Su mannan i pianan traspasa (Salmo 22:16); rondona dor di un multitut ku ta menasa (Salmo 22:7-8); opservando e
soldatnan ta parti Su pafianan (Salmo 22:18); yen di set, sperando e momentu di Su morto (Salmo 22:15); ... desespera.
Bo situashon lo no ta mes agonisante manera esun di Hesus, pero siguramente bo lo a sinti, manera djE, desespera na
algun punto.

Den e momentunan ei, Salmonan ta sifia nos pa hasi orashon, mirando mas aya di nos situashon aktual, i mira pa medio
di fe e restorashon di nos bida. Mira pa medio di fe e momentunan den kual nos lo bolbe bék pa alaba Dios ku goso i
alegria (Salmo.22:25-26).

Den tempunan di desesperashon, nos por ta sigur ku Dios ta tende nos. E tin interes den nos aflikshon i ta mira nos,
ounke nos no ta mir’E (Salmo. 22:24).

D Resa entre duda i speransa (Salmo 13).

Dios a lubidami? Tin bia nos persepshon ta si. E salmista a ekspresa esaki ku gran klaridat. Pero El a bai mas ayd e
dudanan | a mustra nos Su speransa.

— Salmo 13:1-2. E ta reprendé Dios pa Su indiferensia pa ku ne: “Kuantu tempu mas?”

— Salmo 13:3-4. El a pidiE pa kontestd asina ku su enemigunan no ta regosiha.

— Salmo 13:5. E ta mustra su konfiansa kompleto den Dios, i ta konfia den Su salbashon.

— Salmo 13:6. Finalmente, é ta penetra den kantikanan di alabansa.

Ora nos ta den duda, nos mester pidi pa e Spiritu “ iluminad nos wowonan,” esei ta, yuda nos klara nos dudanan (Salmo.
13:3).

E Resa pa restorashon (Salmo 60).

Salmonan di lamentashon — manera 60 —ta orashonnan ekspresa na momentunan di dolé fisiko, sikolégiko of spiritual
(of tur huntu).

Nan ta yuda nos pa ta konsiente ku sufrimentu ta parti di e eksperensia di tantu e hustu i e inhustu.

Tambe nan ta yuda nos komprendé ku Dios ta na control, i ku E o libra nos na e tempu korekto (Salmo. 60:5).

Nos sufrimentu ta yuda nos pa ta yen di kompashon pa ku esnan kende ta sufri, meskos ku e salmista kende, mirando e
mundu ta wordu sakudi, ta roga na Dios: “ kura su kibranan, pasombra é ta tembla” (Salmo. 60:2).

Riba tur kos, e salmo aki ta sifia nos pa konfia kompletamente den Dios (Salmo. 60:11); Pa eksalt’E dilanti di e mundu
(Salmo. 60:4); i pa ta instrumentonan den Su mannan: “den Dios nos lo hasi kosnan poderoso” (Salmo. 60:12)



